
__________________________________________________________________________________________________________________________________________________________________________________________ 

 بسم الله الرحمن الرحيم 

ОТА-ОНАНИ РОЗИ ҚИЛИШ – ФАРЗАНДЛИК БУРЧИ 

Муҳтарам азизлар! Аллоҳ таоло ер юзида жорий қилган одат шуки, одам 

болаларининг барчаси ота-онадан дунѐга келади. Ота-онани танлаш имкони йўқ, 

бу – илоҳий бир тақдир. Бунинг устига Аллоҳ таоло ота-онага итоат қилишни 

фарз қилиб қўйган. Шундай экан, ҳар бир шахс Аллоҳ таолонинг амрига 

бўйсуниб, бу илоҳий қисматга рози бўлиб, ота-онасига чиройли муомала қилиши, 

уларнинг розилигини олиши ва итоат қилиши шартдир. Ота-онага яхшилик 

қилишнинг зарурлиги ва фазилати ҳақида Аллоҳ таоло шундай дейди: 

لُغَنَ  إِمَا إِحْسَانً  وَبِِلْوَالِدَيْنِ  إِيََّهُ  إِلَّ  تَ عْبُدُوا أَلَّ  ربَُّكَ  وَقَضَى   تَ قُلْ  فَلََ  كِلََهَُُا أَوْ  أَحَدُهَُُا الْكِبَ رَ  عِنْدَكَ  يَ ب ْ

هَرْهَُُا وَلَّ  أُفٍّ  لََمَُا  .(32 الإسراء سورة)  كَرِيماً قَ وْلًّ  لََمَُا وَقُلْ  تَ ن ْ

яъни: “Раббингиз, Унинг Ўзигагина ибодат қилишингизни ҳамда ота-

онага яхшилик қилишни амр этди. (Эй инсон!) Агар уларнинг бири ёки ҳар 

иккиси ҳузурингда кексалик ёшига етсалар, уларга “уф!” дема ва уларни 

жеркима! Уларга (доимо) ёқимли сўз айт” (Исро  сураси, 23-оят). 

“Уларга ёқимли сўз” деганда ота-онани номи билан чақирмаслик, балки 

“отажон”, “онажон” каби сўзлар билан ўзига хос муомала қилиш, уларни 

ранжитадиган гапларни гапирмаслик, улар олдида ўзини ниҳоятда ҳокисор тутиш 

кабиларни тушиниш керак. 

Инфоқ-эҳсон қилишга ҳам энг ҳақли зотлардан бири – ота-онадир. Бу 

ҳақда Қуръони каримда шундай дейилади:  

  ...مِنْ خَيٍْْ فَلِلْوَالِدَيْنِ وَالَْْقْ رَبِيَن وَالْيَ تَامَى وَالْمَسَاكِيِن وَابْنِ السَبِيلِ  يَسْألَُونَكَ مَاذَا يُ نْفِقُونَ قُلْ مَا أنَْ فَقْتُمْ  

яъни: “Сиздан (эй, Муҳаммад!) қандай эҳсон қилишни сўрайдилар. Айтинг: 

“Ниманики хайр-эҳсон қилсангиз, ота-она, қариндошлар, етимлар, 

мискинлар ва мусофирларга қилингиз!...”” (Бақара сураси 215-оят). 

Кўриб турганимиз каби эҳсон қилинувчилар рўйхатининг бошида ота-она 

зикр қилинган. Шунинг учун ота-она кексайиб, фарзандлар балоғатга етганда, 

ота-онанинг нафақа-таъминоти болаларнинг зиммасидадир. Ота-онани қаровсиз 

қолдирган фарзандлар қаттиқ гуноҳкор бўладилар.  

Ота-онага яхшилик қилиш Қуръони каримда Аллоҳ таолога ибодат қилиш, 

унга ҳеч нарсани шерик қилмаслик билан бирга зикр қилинган. Қуръони каримда 

шундай дейилади: 

اًا وَبِِلْوَالِدَيْنِ إِحْسَانً وَاعْبُدُوا اللََّ      وَلَّ تُرْركُِوا بِوِ يَي ْ

яъни: “Аллоҳга ибодат қилингиз ва Унга ҳеч нарсани шерик қилмангиз! Ота-

оналарга эса яхшилик қилингиз!” (Нисо сураси 36-оят). 

Аллоҳ таоло Ўзининг розилигини ота-онанинг розиликларига боғлаб қўйди. 

Бу ҳақда Пайғамбаримиз саллаллоҳу алайҳи васаллам шундай марҳамат 

қиладилар: 

مَامُ  ﴾يْنِ وَسَخَطوُُ فِ سَخَطِهِمَادَ رِضَا الرَبِّ فِ رِضَا الْوَالِ ﴿  روٍال)رَوَاهُ الْاِ  ) رضي الله عنه طبََ راَنُِّ عَنِ ابانِ عَما
яъни: “Аллоҳ таолонинг розилиги – ота-онанинг розилигида, Унинг ғазаби эса 

– ота-онанинг ғазабидадир” (Имом Табароний ривоятлари).  

Демак, Аллоҳ таолони рози қиламан деган киши – ота-онасини рози қилсин, 

Аллоҳни ғазабидан қўрққан киши – ота-онасини ранжитишдан қўрқсин. 

Ота-онага оқ бўлиш, турли озорлар бериш ва уларни қаровсиз қолдириш – 

катта гуноҳлардандир. Ибн Умар разияллоҳу анҳу айтадилар: 

  الْمام البخاري( رواه) ﴾ رِ ائِ بَ كَ الْ وَ  وقِ قُ عُ الْ  نَ مِ  نِ يْ دَ الِ وَ الْ  اءُ كَ بُ  ﴿

яъни: “Ота-онани йиғиси – оқ бўлиш ва катта гуноҳдир” (Имом Бухорий 

ривоятлари).  

Фарзандлар билиб-билмай ота-онасини йиғлатган, хафа қилган бўлсалар, ҳеч 

кечиктирмасдан Аллоҳ таолога тавба-тазарру қилиб, ота-оналаридан кечирим 

сўраб, уларни хурсанд қилишга ҳаракат қилишлари керак. 

 Ота-онага яхшилик қилган фарзанднинг умри зиѐда ва ризқи мўл-кўл 

бўлиши ҳақида Расулуллоҳ саллаллоҳу алайҳи васаллам шундай дедилар:  

 ﴾دَ لَوُ فِِ عُمْرهِِ وَيُ زَادَ لَوُ فِِ رزِْقِوِ فَ لْيَ بَ رَ وَالِدَيْوِ وَلْيَصِلْ رَحَِِوُ مَنْ سَرَهُ أَنْ يمَُ ﴿

مَامُ )  (.عن انس ابن مالك رضي الله عنه لٍ بَ ن ا حَ  نُ با  أحمدُ  رَوَاهُ الإاِ
яъни: “Кимни умри узун ва ризқи кенг бўлиши ҳурсанд қилса, ота-онасига 

яхшилик қилсин ва силаи раҳм қилсин”, – дедилар” (Имом Аҳмад ривоятлари). 

 Ота-онасига  яхшилик қилган фарзандларга жаннат эшиклари очилиши 

ҳақида Пайғамбаримиз алайҳиссалом шундай деганлар:  

مَامُ  اهُ وَ )رَ  ﴾تِحَ لَوُ بَِبَِنِ مِنَ الْْنََةِ مَا مِنْ مُسْلِمٍ لَوُ أبََ وَانِ، فَ يُصْبِحُ وَىُوَ مُُْسِنٌ إِليَْهِمَا إِلَّ فُ ﴿ مَامُ وَ  دَ اوُ و دَ بُ أَ  الإاِ  (.وا اجَ مَ  نُ ابا  الإاِ

яъни: “Қайси бир мусулмоннинг ота-онаси бўлса, уларга яхшилик қилиб 

тонг оттирган бўлса, Аллоҳ таоло унга жаннатнинг икки эшигини очади”, – 

деганлар (Имом Абу Довуд ва Имом Ибн Можа ривоят қилганлар). 

Абдуллоҳ ибн Масъуд разияллоҳу анҳу Пайғамбаримиз алайҳиссаломдан 

сўрадилар:    

 .بِرُّ الوَالِدَيْنِ  :قاَلَ  ؟قُ لاتُ : ثَُُّ أي .الصَلَةُ عَلَى وَقْتِهَا :قاَلَ  ؟أيُّ العَمَلِ أحَبُّ إِلََ اِلله تَ عَالََ ﴿
 .)مُت َّفَقٌ عَلَيوِ ( ﴾الِْهَادُ فِ سبيلِ الله :قاَلَ  ؟ثَُُّ أي   :قُ لاتُ 

яъни: “Қайси амал Аллоҳ таолога севимлироқ?” У Зот алайҳиссалом айтдилар: 

“Ўз вақтида ўқилган намоз”. “Кейин қайси бири”, – деб сўрадим. У Зот: “Ота-

онага яхшилик қилиш”, – дедилар. “Кейин қайси бири”, – деб сўрадим. У Зот: 

“Аллоҳ йўлидаги кураш”, – дедилар” (Муттафақун алайҳ).  

Ушбу ҳадиси шарифдан маълум бўладики, вақтида ўқилган намоз 

амалларнинг афзалидир ва ота-онага яхшилик қилиш Аллоҳ йўлидаги курашдан 

афзалдир. Бу маънони бир қанча ҳадисларни ўқиб билиш мумкин. 

Бир киши Пайғамбаримиз алайҳиссаломнинг олдиларига келиб: “Сизнинг 

олдингизга ҳижрат қилиш учун байъат бергани келдим ва ота-онам йиғлаб 
қолдилар”, – деди. Шунда Расулуллоҳ саллаллоҳу алайҳи васаллам: “Уларнинг олдига 

қайт ва уларни қандай йиғлатган бўлсанг, шундай қилиб кулдиргин”, –  дедилар 

(Имом Абу Довуд ривоятлари).  

Бир куни Расулуллоҳ саллаллоҳу алайҳи васаллам: “Аҳолиси золим бўлган ушбу 

қишлоққа кириш учун тайёргарлик кўринглар. Албатта, Аллоҳ таоло уни сизларга 

фатҳ қилади, иншааллоҳ – яъни Хайбарни – Мен билан асов ва нимжон туя 

минганлар чиқмасин”, – дедилар. Абу Ҳурайра разияллоҳу анҳу оналарининг олдига 

бордилар ва: “Мени жиҳодга тайѐрланг, Расулуллоҳ саллаллоҳу алайҳи васаллам 

ғазотга тайѐргарлик кўришга буюрдилар”, – дедилар. Онаси: “Борасанми, биласанку, 

мени сендан бошқа ҳеч кимим йўқ?!” – деди. Абу Ҳурайра: “Мен Расулуллоҳдан 

қолмаслигим керак”, – деди. Шунда онаси кўкрагига ишора қилиб, уни шу кўкрагидан 

сут бериб эмизганлигини пеш қилди. Шундан кейин яширинча тарзда Расулуллоҳнинг 

олдиларига бориб воқеадан хабар берди. Расулуллоҳ: “Бораверинг, айтганингиздек 

бўлади”, – дедилар. Абу Ҳурайра Расулуллоҳнинг олдиларига келган эди, Расулуллоҳ 

ундан юзларини бурдилар. Абу Ҳурайра: “Эй, Расулуллоҳ! Мендан юзингизни 

буряпсизми. Мен ҳақимда бирор нохуш хабар етдими?” – деди. Расулуллоҳ: “Сенми, 

онанг кўкрагини чиқариб, сени кўкрак сутидан бериб боққанини пеш қилишга 

мажбур қилган. Ота-онаси ёки улардан бири ҳузурида турган қай бирингиз ўзини фи 

сабилиллоҳ (Аллоҳнинг йўлида) эмас деб билади? Агар ота-онасига яхшилик қилса, 

уларнинг ҳаққини адо этса, албатта, у фи сабилиллоҳ (Аллоҳнинг йўлида) бўлади”, 
дедилар. Абу Ҳурайра разияллоҳу анҳу айтадилар: “Шундан кейин то онам вафот 

этгунича, икки йилгача ғазотга чиқмадим” (Имом Абу Яъло ва Имом Табаронийлар 

Анас ибн Моликдан ривоят қилишган). 

Расулуллоҳ саллаллоҳу алайҳи васаллам Сиқояда (Маккадаги жойнинг номи) 

эдилар. Бир аѐл ўғли билан келди ва: Мана бу ўғлим ғазотга бормоқчи, мен эса уни ман 

қиляпман, деди. Расулуллоҳ: “Онанг изн бермагунча ёки вафот этмагунича, унинг 

олдидан жилмагин чунки, бунинг ажри каттадир”, дедилар (Имом Табароний Ибн 

Аббос разияллоҳу анҳумодан ривоят қилганлар). 

Ибн Саъд Муовия ибн Жоҳима ас-Суламийдан ривоят қилишича, Жоҳима 

Пайғамбаримиз алайҳиссаломнинг олдиларига келиб: “Эй, Расулуллоҳ! Ғазотга 

чиқмоқчи эдим. Сиздан маслаҳат олгани келдим, деди. Расулуллоҳ: “Онанг борми?” – 

дедилар. У: “Ҳа”, – деди. Расулуллоҳ: “Уни маҳкам тут, чунки, жаннат унинг оёғи 

остидадир”, – дедилар. Бу воқеа икки, уч марта ҳар хил жойларда бўлди ва ўша гап 

айтилди (Имом Табароний ривоятлари). 

Демак, ҳозирги кунда ўзларининг фикрларича, фалон жойда жиҳод бўлаяпти, 

ҳамма мусулмонлар ўша ерга бориши керак, ҳижрат қилиши керак, ота-онаси норози 

бўлса, уларни ҳийла қилиб чалғитиб кетса бўлади, деяѐтганлар юқоридаги ҳадиси 

шарифларнинг ҳукмига зид гапларни айтмоқдалар ва бу гаплари мутлақо 

эътиборсиздир. Ота-она рухсат бермаса, фарзанд ўзга юртларга жиҳод учун чиқиб кета 

олмайди, бу иш гуноҳга айланади  

Шу ўринда фитначиларнинг сўзлари ботил эканини билдириш мақсадида Исломда 

жиҳоднинг ҳукми ҳақида қисқача тўхталамиз. 

Жиҳод икки қисмга бўлинади: талаб жиҳоди ва мудофаа жиҳоди.   

“Талаб жиҳоди” – Ислом динини етказиш ва Аллоҳ таолонинг калимасини олий 

қилиш мақсадида кофирлар билан жанг қилишдир. Бу жиҳоддан мақсад Исломни 

ўзгаларга етказишдир.  

Уламолар талаб жиҳодининг ҳозирги кунда йўқлигига иттифоқ қилишган. Хусусан 

2015 йил 25 март куни Ислом фиқҳи академияси ҳозирда ҳамма давлатлар 

урушмасликка келишганлари ва ўзаро алоқалар ўрнатиб элчихоналар очганлари 

сабабидан бугунги кунда талаб жиҳоди йўқ экани борасида алоҳида қарор эълон 

қилинган (Қарор рақами: 207 (3/22)). 

Демак, ҳозирги кунда мусулмонлар Исломни ўзгаларга тинч йўл билан, турли 

туман воситалар ѐрдамида етказиш имконига эга бўлдилар. Кўплаб уламолар илмий 

майдонда одамларга Исломни етказиш йўлида самарали хизмат қилмоқдалар. 

“Мудофаа жиҳоди” душманлар мусулмонлар яшайдиган юртга уруш қилиб, 

бостириб кирсалар, ҳимоя учун мудофаа жиҳоди фарзи айн бўлади. Уламоларимиз мана 

шундай ҳолатдагина ватанни ҳимоя қилиш учун ҳеч кимни рухсати керак бўлмаслигини 

таъкидлайдилар.  

Бунинг устига талаб жиҳодини оддий фуқаролар эмас, балки подшоҳ, давлат 

раҳбарлари ташкиллаштиради. Давлат томондан ҳарбий сафарбарлик эълон 

қилингандагина фуқароларга унга итоат этиб ҳарбий амалиѐтларда қатнашиш фарз 

бўлади. Оддий фуқаро ѐ қандайдир тўдабошининг ташаббуси билан шаръий жиҳод 

ташкил этилмайди.   

Мўмин-мусулмонлар бугунги кунимиздаги турли қўштирноқ ичидаги воизларнинг 

ҳар қандай “жиҳод”га жим-жимадор чорловлари олдида шошиб қолмасликлар, балки 

ҳамма эътироф этган уламоларга қулоқ тутишлари, уммат эътироф этган уламолар 

атрофида бирлашишлари зарурдир.  

Бугунги кунда террорчилик ташкилотларининг даъватчилари тинч давлатда яшаб 

келаѐтган ѐшларни хориждаги жангарилар тайѐрловчи марказларга жўнатиш мақсадида 

дунѐвий давлат ва жамиятни динсизликда айблаб, гўѐки ҳижратга чиқиш фарз амал 

экани, “бунинг учун ҳеч кимнинг, ҳатто, ота-онанинг рухсатини олиш керак эмас” ѐки 

“ота-онамиз бизни дунѐга келишимизга сабабчи бўлган холос, ҳамма ишни ҳам уларни 

маслаҳатлари билан қилмаймиз” деган сохта тушунчаларни диндор ѐшларга 

сингдиришга ҳаракат қилишлари ўрта асрлардаги хорижийларнинг амалидир. 

Ватанни сотиш, ўз юрти ва ватандошларига зарар етказиш, ота-онани норози қилиб 

“оқ бўлиш” эса ислом таълимотида оғир гуноҳ ҳисобланади.  

Ибн Умар розийаллоҳу анҳудан ривоят қилинган ҳадисда айтилади: Расулуллоҳ 

саллаллоҳу алайҳи ва саллам ҳузурларига бир киши келиб: “Эй Аллоҳнинг Расули, мен 

ота-онамни йиғлаган ҳолда ташлаб, ҳижрат қилиш учун сизнинг ҳузурингизга келдим”, 

деди. У зот алайҳиссалом эса: “Ота-онанг олдига қайтиб, уларни қандай йиғлатган 

бўлсанг, шундай кулдиргин”, деб жавоб бердилар. 

Масаланинг муҳим жиҳатларидан бири шуки, гўѐки “ҳижрат” учун Сурия каби 

мамлакатларга бораѐтганлар яхшилик билан шуғулланаѐтгани йўқ. Аксинча, ўша ерда 

уларга қўшилмаганларни “кофир” деб эълон қилиб, уйларини тортиб олиб, ўзларини 

ўлдириб юбормоқдалар, аѐллар ва болаларга зулм қилмоқдалар. Бундай фитналар, 

гуноҳи кабира ишларга қўл ургандан кўра, ўз юртида тинчликда, эмин-эркинликда фарз 

амалларни, ибодатларни бажариб, ҳалол меҳнат билан оиласини боқиб юрганлари афзал 

эмасми? Шу сабабли, исломда, фитна даврида унга аралашмай ибодатда бўлганларга 

катта инъомлар ваъда қилинган. 

Шу нуқтаи назардан ѐшларимиз юзлаб мусулмонларнинг ҳаѐти барбод бўлишига 

сабабчи бўлган миллат ва дин хоинларидан эҳтиѐт бўлишлари лозим. 

Шундай экан, юқоридаги масалалар ота-онанинг фарзандда ҳаққи улуғлигини 

билдиради. Ҳар бир икки дунѐ саодатини истаган фарзанд бу ҳақларга риоя қилсин, ота-

онасини рози қилиб ўзига жаннатдан жой ҳозирласин! 

Аллоҳ таоло барчамизни солиҳ фарзандлардан қилиб, доим ота-оналаримизга 

яхшилик қилувчилардан қилсин! Турли фитна ва алдовларга тушуб қолишдан Ўз 

паноҳида асрасин! Омин! 


